
Shri Ganesha Stuti Rishiputrakrita

ரு’ஷிபுத்ராக்ரு’தா ஶ்ரீக³ணேஶஸ்துதி:

॥ ஶ்ரீக³ணேஶாய நம: ॥
ரு’ஷிபுத்ரா ஊசு: ।
நமஸ்தே வக்ரதுண்டா³ய ப⁴க்தரக்ஷகரூபிணே ।
ப்³ரஹ்மாகாராய தே³வாய ப்³ரஹ்மபூ⁴தாய தே நம: ॥ 5॥
மநோவாக³திரூபாய மநோவாரக³ம்யமூர்தயே ।
யோகா³காராய யோகா³ய யோகி³நே தே நமோ நம: ॥ 6॥
நிராகாராய விக்⁴நேஶ ப⁴க்தவிக்⁴நநிவாரக ।
ஶாந்திரூபாய ஸர்வத்ர ஶாந்திதா³ய நமோ நம: ॥ 7॥
ஸ்ரு’ஷ்டிரக்ஷணஸம்ஹாரகாரிணே தே நமோ நம: ।
ஸர்வபூஜ்யாய ஸர்வாய நம:ஸர்வாதி³மூர்தயே ॥ 8॥
மாயாவிகாரஹீநாய மாயிநே மோஹதா³யிநே ।
மாயாதா⁴ராய மாயாயாஶ்சாலகாய நமோ நம: ॥ 9॥
அநந்தவிப⁴யாயைவாநந்தோதா³ரபராக்ரம ।
அநந்தாநநஹஸ்தாய ஸர்வஸாக்ஷிந்நமோऽஸ்து தே ॥ 10॥
வேதா³ந்தாக³ம்யரூபஸ்த்வம் த்³ரு’ஷ்டோ வை பா⁴க்³யகௌ³ரவாத் ।
ஸ்துதிம் கர்தும் ஸமர்தா² ந வயம் தவ க³ஜாநந ॥ 11॥
த⁴ந்யோ நோ ஜநகோ தே³வ வயம் த⁴ந்யதமா விபோ⁴ ।
வித்³யா வ்ரதம் தபோ மந்த்ரோऽஸ்மாகம் க³ணபத³ர்ஶநாத் ॥ 12॥
வரத³ஶ்சேதே³கத³ந்த ப⁴க்திம் தே³ஹி த்³ரு’டா⁴ம் த்வயி ।
யயா மாயாமயோ மோஹோ நஶ்யேத்³வை வரத³ ப்ரபோ⁴ ॥ 13॥
ஸ்வஸ்வகார்யேஷு ஸாமர்த்²யம் தே³ஹி தே³வ க³ஜாநந ।
யத்³யதி³ச்சா²மஹே தத்தத் ஸப²லம் ப⁴வது ப்ரபோ⁴ ॥ 14॥
ஏவமுக்த்வா பூஜயந்த உபசாரைரநேகஶ: ।
ப்ரணேமுர்ப⁴க்தியுக்தாஸ்தம் ஸரோமாஞ்சா ப³பூ⁴விரே ॥ 15॥
ததஸ்தாநப்³ரவீத்³தே³வோ ப⁴வதாம் யச்சிகீர்ஷிதம் ।
ததே³வ ஸப²லம் ஸர்வம் ப⁴விஷ்யதி ந ஸம்ஶய: ॥ 16॥

ரு’ஷிபுத்ராக்ரு’தா ஶ்ரீக³ணேஶஸ்துதி:

(ப²லஶ்ருதி:)
ப⁴க்திர்மதீ³யபாதே³ஷு ப⁴விஷ்யதி ஸுக²ப்ரதா³ ।
ஸாமர்த்²யம் ஸ்வஸ்வகார்யேஷு த்³ரு’டா⁴ க்²யாதிர்ப⁴விஷ்யதி ॥ 17॥
ப⁴வத்க்ரு’தமித³ம் ஸ்தோத்ரம் ஸர்வஸித்³தி⁴கரம் ப⁴வேத் ।
ய: ஶ‍்ரு’ணோதி நரோ ப⁴க்த்யா படே²த்³வை தஸ்ய ஸித்³தி⁴த³ம் ॥ 18॥
ஏகவிம்ஶதிவாரம் ச படே²த்தாவத்³தி³நாநி ய: ।
ஸ ஸத்³ய: ப²லமாப்நோதி சித்தேப்ஸிதமஸம்ஶயம் ॥ 19॥
ஏவமுக்த்வா க³ணாதீ⁴ஶஸ்தத்ரைவாந்தரதீ⁴யத ।
தே ச ஸ்வஸ்வக்³ரு’ஹே ஸர்வே யயுர்ஹர்ஷஸமந்விதா: ॥ 20॥
ஸ்த்ரியஶ்ச புருஷா:ஸர்வே த³க்ஷகந்யா ஸமுத்³ப⁴வா: ।
ஸுகி²ந:ஸ்வஸ்வகார்யேஷு ப³பூ⁴வுர்ஜ்ஞாநஸம்யுதா: ॥ 21॥
இதி ரு’ஷிபுத்ராக்ரு’தா ஶ்ரீக³ணேஶஸ்துதி:ஸம்பூர்ணா ॥
- ॥ முத்³க³லபுராணம் த்³விதீய: க²ண்ட:³ । அத்⁴யாய: 7 । 2.7 5-21॥

